
Izjava  Christiana  Schwarz-
Schillinga  visokog
predstavnika  za  BiH  nakon
sastanka  sa  ministrom
Mirsadom  Kebom  na  temu
decertificiranih policajaca
Ministar Kebo i ja smo upravo imali konstruktivan razgovor o
problemu decertificiranih policajaca. Ovo je pitanje koje nam
je obojici jako važno i koje želimo riješiti.

Jedina  i  isključiva  odgovornost  za  ovo  pitanje  leži  na
Ujedinjenim nacijama. Međunarodne policijske snage UN-a vršile
su proces certifikacije u Bosni i Hercegovini. Dakle, samo
Ujedinjene nacije mogu ponovo otvoriti predmete iz te oblasti.

Kao zemlja članica UN-a, Bosna i Hercegovina može i treba i
dalje pokretati ovo pitanje pred Vijećem sigurnosti UN-a.

Budući da moj Ured nema nadležnost u ovoj stvari, protesti
ispred OHR-a neće imati nikakvog uticaja.

Ja  sam  lobirao  i  nastavit  ću  da  lobiram  za  rješenje.
Predstavnici  OHR/EUSR-a  su  tokom  ljeta  održali  nekoliko
sastanaka sa Sekretarijatom UN-a u New Yorku kako bi se došlo
do  načina  za  obavljanje  revizije  u  skladu  sa  preporukama
Venecijanske  komisije  uz  logističku  podršku  OHR/EUSR-a,
Policijske misije EU i organa Bosne i Hercegovine.

OHR/EUSR i Ministarstvo za ljudska prava i izbjeglice, sa
ministrom Kebom na čelu, su također Grupi za koordinaciju
Sekretarijata UN-a osigurali dodatne informacije o predmetima,
kao podršku argumentima za provođenje procesa revizije.

Ja  razumijem  nestrpljenje  decertificiranih  policajaca.  I
zajedno  sa  ministrom  Kebom,  mi  ćemo  nastaviti  raditi  na
uvjeravanju Ujedinjenih nacija da nađu pravedno rješenje.


